ԱՄՓՈՓԱԹԵՐԹ
  
 «ԱՐՅԱՆ ՌԵԵՍՏՐԻ ԳՈՐԾՈՒՆԵՈՒԹՅԱՆ, ՏԵՂԵԿՈՒԹՅՈՒՆՆԵՐԻ ԳՐԱՆՑՄԱՆ, ՕԳՏԱԳՈՐԾՄԱՆ ԵՎ ՏՐԱՄԱԴՐՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
       


	 1. Ֆինանսների նախարարություն

	04.02.2021թ.

	
	N 01/8-3/1384-2021

	  Դիտողություններ և առաջարկություններ չկան
	Ընդունվել է
 

	 2. Տարածքային կառավարման և ենթակառուցվածքների նախարարություն

	05.02.2021թ.

	
	N ՍՊ/15.3/2580-2021

	 Դիտողություններ և առաջարկություններ չկան
	Ընդունվել է
 

	 3. ՀՀ անվտանգության խորհրդի գրասենյակ  

	10.02.2021թ.

	
	N //3857-2021

	1. Նախագծի նախաբանի հատվածում «օրենքի 6-րդ հոդվածի» բառերից առաջ առաջարկվում է ավելացնել «Հայաստանի Հանրապետության» բառերը:

	Ընդունվել է

	2. Նախագծի հավելվածի 1.Ընդհանուր դրույթներ գլխում առաջարկվում է ընդգրկել նաև ռեեստրը վարողի մասին դրույթը, միաժամանակ առաջարկվում է նշված դրույթը հանել Նախագծի հավելվածի 9-րդ կետի 1-ին ենթակետից: Վերոնշյալ կարգավորումն ընդհանուր բնույթի է, և նպատակահարմար չէ ռեեստրը վարողի մասին տեղեկատվությունը ներառել 3.Արյան ռեեստրի տեղեկությունների օգտագործումը գլխում, քանի որ, համաձայն Նորմատիվ իրավական ակտերի մասին ՀՀ օրենքի պահանջների, իրավական ակտի գլխի կամ բաժնի բովանդակությունը պետք է համապատասխանի դրա վերնագրին: Վերոնշյալ փոփոխության համատեքստում առաջարկվում է վերանայել Նախագծի հավելվածի 3-րդ գլխի համարակալումը:
	Ընդունվել է

	3. Նախագծի հավելվածի 5-րդ կետի 9-րդ ենթակետով նախատեսվում է դոնորության տվյալների բազայում ներառել արյան և դրա բաղադրամասերի խոտանման պատճառների վերաբերյալ տեղեկություն, սակայն բացակայում է խոտանված արյան քանակի և տեսակի մասին նշելու պահանջը: Առաջարկվում է Նախագծում ավելացնել նաև խոտանված արյան և դրա բաղադրամասերի քանակի, տեսակի մասին պարտադիր նշելու պահանջ՝ ըստ բժշկական կազմակերպությունների և ըստ բաշխվածության:

	Ընդունվել է

	4. Նախագծի հավելվածի 2.Արյան ռեեստրի գործունեությունը և տեղեկությունների գրանցումը գլխում որևէ ժամկետ չի սահմանվում ռեեստրում տեղեկությունների ներմուծման համար, պարզապես նշվում է համապատասխան գործողություն կատարելուց հետո: Առաջարկվում է հստակ սահմանել սեղմ ժամկետներ, քանի որ կարևոր է մշտապես ունենալ թարմացված տեղեկատվությամբ արյան ռեեստր, որտեղ տեղեկատվությունը ներմուծված կլինի անհրաժեշտ գործողությունները կատարելուց հետո՝ անհապաղ, այլապես համապատասխան գործողություն կատարելուց հետո ձևակերպումը կարող է շատ լայն մեկնաբանվել:

	Ընդունվել է

	5. Նախագծի հավելվածի 4.Արյան ռեեստրի տեղեկությունների տրամադրումը գլխում առկա ձևակերպումներից հստակ չէ և մեկնաբանելի է ռեեստր վարողը կարող է, թե՝ պարտավոր է տրամադրել տեղեկությունները: Նախագծի հավելվածի 10-րդ կետի 3-րդ և 4-րդ կետերում նշված դեպքերում ենթադրվում է, որ պարտավոր է, սակայն 4-րդ կետի ձևակերպումն առաջարկվում է խմբագրել, մասնավորապես, վարակակրության հայտնաբերման բառից հետո նշված մասով բառը փոխարինել դեպքում՝ սահմանված կարգով բառերով: Եթե նման ընթացակարգ դեռևս սահմանված չէ, նպատակահարմար է այդ ընթացակարգը ներառել սույն կարգի մեջ: 
Իսկ վերոնշյալ 10-րդ կետի 1-ին և 2-րդ ենթակետերի դեպքում հասկանալի չէ սա ռեեստր վարողի համար պարտականություն է, թե՝ իրավունք: Մասնավորապես, եթե սա պարտականություն է, անհրաժեշտ է հստակ սահմանել, որ անձին որպես դոնոր (կամ փոխներարկման պացիենտ) ռեեստրում գրանցելուց հետո անմիջապես կամ որոշ ժամանակ անց տրամադրվում է որևէ փաստաթուղթ (վկայական կամ համապատասխան տեղեկատվությամբ քարտ): Այն դեպքում, եթե նման փաստաթուղթ ունենալու անհրաժեշտությունը չկա կամ վերոնշյալ ձևակերպումը դրան միտված չէ, ապա պետք է սահմանել, որ ռեեստր վարողը կարող է տրամադրել խնդրո առարկա տեղեկատվությունը դոնորի (կամ փոխներարկման պացիենտի) պահանջով կամ դիմումի հիման վրա և սահմանել տրամադրման ժամկետներ ու այդ փաստաթղթի վավերության ժամկետներ:
	Ընդունվել է

	 4. Արդարադատության նախարարություն

	17.03.2021թ.

	
	N /27.1/6188-2021

	Դիտողություններ և առաջարկություններ չկան
	Ընդունվել է


	5. E draft

	      17.02.2021թ.-04.03.2021թ.

	
	

	Դիտողություններ և առաջարկություններ չկան
	Ընդունվել է

